REPUBLIKA E SHQIPERISE
KUVENDI

LI GJ
Nr.8907, daté 6.6.2002

PER FUNKSIONIMIN E INSTITUTIT GJEOGRAFIK
USHTARAK TE SHQIPERISE

Né mbéshtetje té neneve 78, 81 pika 1 dhe 83 pika 1 té Kushtetutés, me propozimin e
Késhillit té Ministrave,

KUVENDI
| REPUBLIKES SE SHQIPERISE

VENDOSI:

Neni 1
Objekti dhe misioni

Objekt i kétij ligji éshté pércaktimi i detyrave, i pozicionit shkencor dhe prodhues té Institutit
Gjeografik Ushtarak té Shqipérisé, si institucion shtetéror dhe agjenci hartografike kombétare
pér gjeodeziné dhe hartografiné shqiptare.

Instituti ka si mision mbéshtetjen gjeografike té veprimeve ushtarake té Forcave té
Armatosura.

Neni 2
Pérkufizimet

Né kuptim té kétij ligji:

1. "Gjeodezi" nénkupton shkencén gé studion trajtén e tokés dhe pérmasat e saj.

2. "Hartografi" nénkupton shkencén gé merret me hartimin e hartave.

3. "Gjeografik" ka té béjé me gjeografiné dhe dukurité gé jané objekt i saj.

4. "Rrjeti gjeodezik™ nénkupton térésiné e pikave té pércaktuara me koordinata né sipérfagen
e tokés né njé sistem koordinativ té caktuar. Kétu pérfshihen rrjeti i pikave té kontrollit
horizontal dhe rrjeti i nivelimit.

5. "Pérgatitja gjeografike" nénkupton grumbullimin e té dhénave pér elementet e

mjedisit biofizik dhe social, me dukurité e tyre né hapésiré.

6. "Astronomi” nénkupton shkencén gé merret me studimin e trupave gielloré dhe me ligjet e
lévizjes sé tyre.

7. "Fotogrametri" nénkupton shkencén gé merret me ményrén e pérpunimit dhe té
shfrytézimit té fotografive ajrore pér géllime studimore dhe hartografike.

8. "Remote-sensing™ nénkupton shkencén gqé merret me studimin dhe pérpunimin e té
dhénave gé merren nga fotografimi i sipérfages sé tokés prej satelitit.



9. "Menaxhimi hapésinor i mjedisit™ nénkupton trajtimin shkencor té gjithanshém té mjedisit.
10. "Filmi" nénkupton shiritin e celuloidit ku fiksohen pamjet e fotografuara té mjedisit
gjeografik.

11. "Koordinata" nénkupton madhésité qé pércaktojné pozicionin e njé pike mbi sipérfagen e
tokés né tri pérmasa (X, Y, H).

12. "Graviteti" nénkupton réndesén, térhegjen gravitacionale ose térhegjen e réndeseés.

13. "Gjeoidi" nénkupton trupin gqé formohet nga ndérprerja e pérfytyruar e tokés prej rrafshit
té nivelit mesatar té deteve dhe té ogeaneve.

14. "Niveli mesatar i detit Adriatik dhe detit Jon" nénkupton nivelin e pércaktuar nga studimi
shumévjecar i nivelit té detit Adriatik dhe detit Jon, nga té dhénat e matura dhe té pérpunuara
nga aparaturat mareografé) té vendosura né pikat ujore bregore té Shéngjinit, té Durrésit, té
Vlorés dhe té Sarandés.

15. "Projeksioni" nénkupton figurén gjeometrike té tokés, me paraqitje matematike té
rregullt, ku projektohen té dhénat gé pérbéjné hartat.

16. "WGS 84" nénkupton Sistemin Ndérkombétar Gjeodezik té vitit 1984.

17. "Simbolet e hartave™" nénkuptojné térésiné e shenjave konvencionale né harté.

18. "Pértéritja e hartave" nénkupton shtimin e objekteve té reja pér azhurnimin e hartave.

19. "E drejta e autorit" nénkupton té drejtén e njohur me ligjin nr.7564, daté 19.5.1992 "Pér té
drejtén e autorit™.

Neni 3
Varésia

Instituti Gjeografik Ushtarak i Shqipérisé varet dhe financohet nga Ministria e Mbrojtjes dhe
ka stemén dhe vulén e vet, e cila miratohet nga Ministri i Mbrojtjes.

Neni 4
Veprimtaria

1. Instituti Gjeografik Ushtarak i Shgipérisé (mé poshté do té pérdoret IGJUSH) éshté
institucioni shtetéror ushtarak, i cili realizon veprimtari kérkimore-shkencore dhe projektim
eprodhim.

2. Ky institut éshté pérgjegjés pér hartografimin masiv tokésor, detar dhe ajror té Republikés
sé Shqipérisé, si dhe éshté autori i ndértimit dhe i mirémbajtjes sé rrjetit gjeodezik shtetéror,
veprimtari té cilat i kryen pér mbrojtjen dhe zhvillimin ekonomik té Republikés sé
Shqipérisé.

Neni 5
Bashképunimi me jashté né fushén e mbrojtjes

1.1GJUSH-i éshté pérgjegjés pér pérgatitjen dhe mbéshtetjen gjeografike té veprimtarive
ushtarake té vendit dhe té vendeve té NATO-s e té partneritetit pér pagen, si dhe té
operacioneve shumékombéshe dhe humanitare, gé mund té ndérmerren né hapésirén e
Republikés sé Shqipérisé.

2.1GJUSH-I ka té drejté té kryejé edhe veprimtari té tjera né mbéshtetje té zhvillimit té
ekonomisé kombétare.



Neni 6
Detyrat né fushén e gjeodezisé

Né fushén gjeodezike IGJUSH- i pérgjigjet pér:

a) projektimin, matjen dhe pérpunimin e té dhénave pér krijimin, pértéritjen dhe mirémbajtjen
e rrjetit gjeodezik shtetéror (horizontal dhe vertikal) té Republikés sé Shqipérisé;

b) kryerjen e pércaktimeve astronomike, gjeodezike, pér orientimin e rrjetit gjeodezik
shtetéror né sisteme rajonale dhe botérore;

c) projektimin, matjen dhe llogaritjen e pérbérésve té gravitetit, né pércaktimin e gjeoidit
shqiptar;

¢) studimin e nivelit mesatar té detit Adriatik dhe detit Jon, si dhe né njésimin e té dhénave
vertikale me treguesit rajonalé dhe botéroré;

d) nxjerrjen e té dhénave té vendndodhjes (koordinatat dhe lartésiné) né ndihmé té ushtrisé.

Neni 7
Detyrat né fushén e hartografisé

Né fushén hartografike IGJUSH-i pérgjigjet pér:

a) studimin, grumbullimin dhe pérpunimin e té dhénave hapésinore pér krijimin dhe botimin
e hartave topografike né hapésirén tokésore, ajrore dhe detare té Republikés sé Shqipérisé né
shkallét 1: 10 000 - 1: 1 000 000 dhe i prodhon, pértérin e shpérndan né té gjithé strukturén e
Forcave té Armatosura, né ndihmé té institucioneve studimore e projektuese shtetérore té
administratés civile, biznesit dhe sistemit té edukimit;

b) krijimin e bazés sé té dhénave té domosdoshme pér hartimin numerik (dixhital) dhe
konvencional té prodhimeve hartografike;

¢) studimin, pérzgjedhjen dhe kryerjen e fotografimeve ajrore, si dhe grumbullimin,
pérpunimin e té dhénave té pamjeve satelitore e remote-sensing, pér géllime topografike dhe
tematike;

¢) rivlerésimin dhe hartimin e planeve topografike né shkallé té médha té hapésirave
infrastrukturore té njésive dhe reparteve ushtarake, té pasurive té paluajtshme té ushtrisé, pér
studimin dhe projektimin inxhinierik té veprave ushtarake.

Neni 8
Detyrat pér pasqyrimin topografik té kufijve shtetéroré

IGJUSH-I éshté pérgjegjés pér pasqyrimin topografik dhe vézhgimin periodik té kufijve
shtetéroré té Republikés sé Shqipérisé, né pérputhje edhe me marréveshjet ndérkombétare, ku
Republika e Shqipérisé éshté palé.

Neni 9
Krijimi i Bordit té Gjeoinformacionit

1.Prané IGJUSH-it krijohet Bordi i Gjeoinformacionit me pérfagésues nga Akademia e
Shkencave, Universiteti Politeknik i Tiranés, Ministria e Bujgésisé dhe Ushgimit, Ministria e
Ekonomisé, Ministria e Transportit dhe Telekomunikacioneve, Ministria e Rregullimit té
Territorit dhe Turizmit, Ministria e Mjedisit, si dhe dy pérfagésues nga agjencité hartografike



private.
2.Pérbérja, funksionimi dhe detyrat e kétij bordi pércaktohen me vendim té Késhillit té
Ministrave.

Neni 10
Bashképunimi me institucionet e tjera

IGJUSH-i bashképunon me Akademiné e Shkencave dhe institucionet e saj pér tematikat e
studimeve, té kérkimeve, zbatimeve dhe eksperimentimeve né fushat e gjeodezisé sé larté,
gjeografisé, hartografisé, fotogrametrisé dhe remote-sensing-ut.

Neni 11
Dhénia e autorizimit pér fotografim ajror

Autorizimin pér fotografimin ajror, té pjesshém ose té pérgjithshém, té hapésirés sé
Republikés té Shqipérisé nga agjenci shtetérore ose private, brenda dhe jashté vendit, e jep
Ministri i Mbrojtjes.

Neni 12
Kontrolli dhe administrimi i aerofilmave

IGJUSH-i kontrollon, shogéron dhe administron aerofilmat burimoré té té gjitha
fotografimeve ajrore, té kryera nga institucione, agjenci shtetérore dhe private, shqiptare ose
té huaja, duke mos lejuar shpérdorimin e té dhénave né dém té sigurimit kombétar té
Republikés sé Shqipérisé.

Neni 13
Detyrimet e agjencive dhe institucioneve té tjera

Agjencité dhe institucionet hartografike e gjeodezike, si dhe ato projektuese,

shtetérore ose private, jané té detyruara té arkivojné prané IGJUSH-it njé kopje té
rivlerésimeve (fleté-harte) ose njé format dixhital (CD, disketé) té planeve ose hartave,qé
krijojné dhe prodhojné, té projektimeve ndértimore (té gqyteteve, fshatrave, rrugéve,
hekurudhave, ujgmbledhésve, linjave té tensionit dhe telekomunikacionit, porteve,
aeroporteve, ndértimeve bregore, trajtimeve té pyjeve dhe kullotave, rrjeteve inxhinierike,
objekteve shogérore dhe ekonomike). Kéto materiale do té shfrytézohen pér géllime
ushtarake dhe pér pértéritjen e hartave topografike, gé do té pérdoren nga té gjitha agjencité e
tjera, si harta topografike gjithévendore.

Neni 14
Mendimi pér licencim té personave fiziké dhe juridiké

IGJUSh-1, népérmjet Bordit té Gjeoinformacionit, ka té drejté té japé mendime teknike dhe
shkencore pér krijimin, lejimin dhe licencimin e personave fiziké dhe juridiké, gé kryejné
veprimtari private né fushat e gjeodezisé, hartografisé, fotogrametrisé dhe remote-sensig-ut,
té cilat duhet té merren parasysh né procedurat ligjore.



Neni 15

Arkivi
1. Prané IGJUSH-it funksionon arkivi hartografik dhe gjeodezik, ku ruhen dhe menaxhohen
studimet, matjet, llogaritjet dhe pérpunimi i té dhénave burimore, hartimi dhe botimi,
aerofilmat, filmat (negativé dhe pozitivé), planet dhe hartat topografike, té dhénat gjeografike
dixhitale (raster dhe vektor data).
2. Veprimtaria e kétij arkivi kryhet né mbéshtetje té ligjit nr.7726, daté 29.6.1993 "Pér
fondin arkivor dhe pér arkivat".

Neni 16

Mbéshtetja financiare pér projektet kombétare

Kérkesa pér mbéshtetje financiare, pas hartimit, diskutimit dhe miratimit té projekteve
kombétare, si rrjeti gjeodezik shtetéror, studimet gravimetrike, fotografimet ajrore, nxjerrja
dhe shfrytézimi i té dhénave té remote-sensing-ut, studimi i nivelit té detit Adriatik e detit
Jon, paragitet jo mé pak se 1 vit para zbatimit té tyre.

Neni 17

Té ardhurat nga veprimtaria me té tretét

IGJUSH-i kryen veprimtari me té tretét, né pérputhje me legjislacionin né fuqi.
Shpérndarja e té ardhurave gé sigurohen nga veprimtaria me té tretét pércaktohet me vendim
té Késhillit t& Ministrave.

Neni 18

Aktet nénligjore

Ngarkohet Késhilli i Ministrave té nxjerré aktet né zbatim té neneve 9 dhe 18 té kétij ligji.

Neni 19

Shfuqizime

Té gjitha aktet ligjore dhe nénligjore gé vijné né kundérshtim me kété ligj shfugizohen.

Neni 20
Hyrja né fuqi

Ky ligj hyn né fuqi 15 dité pas botimit né Fletoren Zyrtare.

KRYETARI
Servet Péllumbi



